
ᒪᐃ 7, 2025 

ᑲᑎᒪᖃᑎᖃᕐᓂᖅ ᐊᐃᕖᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ 

ᐃᖃᓕᒪᐅᓯᕆᓪᓗᒍ ᐋᕿᑦᑕᐅᓂᖏᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ 

ᓴᓪᓖᑦ ᕿᑭᕐᑖᓗᐊᓂ ᑐᒃᑐᐃᑦ 

ᓴᓪᓕᖅ, ᓄᓇᕗᑦ 
 
ᐅᐸᑦᓯᒪᔪᑦ  

ᐊᐃᕖᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ  ᐃᓯᖏᑦ 

ᑮᓯ ᐸᓂᔾᔪᒃ:  ᐃᑦᓯᕙᐅᑕᖅ      ᒧᔅᑖᕙ ᐴᒡᒍᕆᐊ (ᑲᒪᔾᔪᑎᓂᒃ ᐃᑲᔪᕐᑎ) 

ᒨᓯᓯ ᓇᑯᓛᖅ, ᑐᖏᓕᖓ ᐃᑦᓯᕙᐅᑕᖅ    ᒥᐊᕆ ᓇᓱᒃ (ᑐᓵᔨ) 
ᓄᐊᕐᒪᓐ ᓇᑯᓛᖅ 

ᐹᑉᐱ ᓴᕕᐊᕐᔪᒃ 

ᓵᒻ ᐃᒥᕐᑕᐅᑦ 

ᓄᐊ ᓇᑯᓛᖅ:  ᐊᓪᓚᑦᑎ 
 
ᐆᒪᔪᓕᕆᔨᕐᔪᐊᑦ       ᑭᕙᓪᓕᖅᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᔭᐃᓴᓐ ᐊᕿᐊᕈᖅ       ᒧᕆᐊ ᑲᓴᓪᓗᐊᖅ 

ᑎᐊᓂᔅ ᓐᑎᐊᓗ 
 
ᖃᕋᓴᐅᔭᒃᑯᑦ ᑕᑯᓐᓇᖃᑎᒌᓐᓂᒃᑯᑦ ᐅᐸᑦᓯᒪᔪᑦ 

ᓱᕼᐄᑦ ᑎᒻ (ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ) 

ᐹᒥᓚ ᕗᐊᖕ (ᕿᑎᕐᓯᐅᓂ ᐆᒪᔪᓕᕆᔩᑦ) 
ᐴᕐᑦ ᑏᓐ (ᑐᙵᕕᒃᑯᑦ) 
 
ᔭᐃᓴᓐ ᐊᕿᐊᕈᖅ ᐅᖃᓚᐅᕐᐳᖅ ᐃᒫᒃ ᐊᑑᑎᒋᔭᖓ ᓄᓇᕗᑦᒥ ᐊᖏᖃᑎᒌᒍᑏᑦ ᐋᖀᓂᖅ ᐃᓄᐃᑦ 

ᐊᔪᙱᒍᑎᖏᓐᓂᒃ ᐃᓗᐊᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᑕ.  ᐅᖃᓚᐅᕐᑐᖅ ᐃᒫᒃ ᐅᖃᐅᓯᖃᓚᖓᒐᒥ 

ᑖᒃᑯᓂᖓ ᐊᔪᙱᒍᑎᓂᒃ ᑕᐃᒫᒃ ᐊᑕᒻᒪᑕ ᐆᒪᔪᕐᓄᑦ, ᐱᓗᐊᕐᑐᒥᒃ ᐊᓐᓇᐅᒪᔾᔪᑕᐅᒋᐊᓖᑦ 

ᖃᓄᐃᓪᓕᐊᕐᓂᖏᓐᓄᑦ.  ᔭᐃᓴ ᐊᕿᐊᕈᖅ ᑐᓂᓯᓚᐅᕐᑐᖅ ᐅᓂᒃᑳᓂᒃ ᐃᒫᒃ ᓇᓗᓇᐃᔭᐃᔪᓂᖑᒃ ᖃᓄᖅ ᐊᒻᒪᓗ 

ᖃᖓ ᐊᒡᕕᐊᕈᑏᑦ ᐊᒻᒪᓗ ᑭᓪᓕᖃᕈᑏᑦ ᐊᑐᕐᑕᐅᑎᑕᐅᒻᒪᖔᑕ ᐃᓄᓐᓄᑦ ᐆᒪᔪᕐᓂᒃ ᐊᖑᓇᓱᒃᑎᓪᓗᒋᑦ, 

ᓇᓗᓇᐃᕐᑐᒍ ᑲᒪᒋᔭᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐋᕿᑦᓱᐃᓪᓗᑎᒃ, ᓄᑖᙳᐃᒋᐊᕐᑐᑎᒃ, 

ᐅᕝᕙᓘᓐᓃᑦ ᐲᕐᓯᓪᓗᑎᒃ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ.  ᐅᖃᓚᐅᕐᑐᖅ ᐃᒫᒃ 

ᐊᓐᓇᐅᒪᔾᔪᑕᐅᒋᐊᓖᑦ ᐋᕿᑦᑕᐅᓂᐊᕐᐳᑦ ᐆᒪᔪᓕᕆᔨᕐᔪᐊᓄᑦ ᐅᑯᐊ ᑲᑎᑦᑐᒋᑦ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ ᐋᕿᑦᑕᐅᑉᐸᑕ, ᐊᒻᒪᓗ ᐃᒫᒃ ᐊᓐᓇᐅᒪᔾᔪᑕᐅᒋᐊᓖᑦ ᐱᑕᖃᕐᓂᐊᕐᐳᑦ ᓯᕗᓪᓕᕐᒥᒃ 

ᐱᔭᐅᒍᒪᓗᑎᒃ ᐅᑯᓇᙵᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ.  ᔭᐃᓴᓐ ᐊᕿᐊᕈᖅ ᐅᖃᓚᐅᕐᐳᖅ ᐃᒫᒃ 

ᐊᓐᓇᐅᒪᔾᔪᑕᐅᒋᐊᓖᑦ ᐃᒪᐃᑦᑑᖏᑦᑐᑦ ᐱᔭᑦᓴᑦ ᐅᒡᕙᓘᓐᓃᑦ ᐊᒡᕕᐊᕈᑏᑦ:  ᐊᑑᑎᒋᔭᖓᓕ ᐃᑉᐱᒍᓱᓐᓂᖅ 



ᐃᓄᐃᑦ ᓯᕗᓪᓕᐅᓗᑎᒃ ᐊᑐᐃᓐᓇᖃᕆᐊᓖᑦ ᐆᒪᔪᕐᓂᒃ ᐊᑖᓃᑦᑐᓂᒃ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

ᐊᒻᒪᓗ ᐊᓐᓇᐅᒪᔾᔪᑕᐅᒋᐊᓖᑦ.,  ᔭᐃᓴᓐ ᐊᕿᐊᕈᖅ ᐅᖃᐅᓯᖃᓚᐅᕐᐳᖅ ᐃᓚᖏᓐᓂᒃ ᖃᓄᐃᓯᒪᓂᖓᓂᒃ 

ᐱᓪᓗᒋᑦᓄᓇᕗᑦᒥ ᐆᒪᔪᕐᓂᒃ ᐊᙳᑕᓂᒃ ᖃᐅᔨᓴᕐᓂᖅ (ᐊᙳᑕᓂᒃ ᖃᐅᔨᓴᕐᓂᖅ) ᐊᒻᒪᓗ ᑲᒪᒋᔭᖏᑦ ᓈᓴᐅᑏᑦ 

ᖃᐅᔨᒐᓱᐊᕐᑐᒋᑦ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ. 
 
ᒨᓯᓯ ᓇᑯᓛᖅ ᐊᐱᕆᓚᐅᕐᐳᖅ ᖃᓄᖅ ᐊᓯᔾᔨᕈᑏᑦ ᐆᒪᔪᕐᓄᑦ ᐊᓚᒃᑲᕐᑕᐅᒐᔭᕐᒪᖔᑕ ᐅᕙᓂ 

ᐊᓐᓇᐅᒪᔾᔪᑕᐅᒋᐊᓖᑦ.  ᔭᐃᓴᓐ ᐊᕿᐊᕈᖅ ᐅᖃᓚᐅᕐᑐᖅ ᐃᒫᒃ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

ᐊᓯᔾᔨᕈᓐᓇᕐᒪᑕ, ᑭᓯᐊᓂ ᐃᒫᒃ ᐊᓐᓇᐅᒪᔾᔪᑕᐅᒋᐊᓖᑦ ᐱᑕᖃᐃᓐᓇᕐᑐᑎᒃ.  ᑎᐊᓂᔅ ᓐᑎᐊᓗ ᐃᓚᓯᓚᐅᕐᑐᖅ 

ᐃᒫᒃ, ᑕᐃᒪ ᐱᑕᖃᕐᑐᑦ ᐅᑎᕐᐸᑕ ᑕᒪᑯᖓ ᐃᒫᒃ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐲᕐᑕᐅᒐᔭᕐᑐᑦ, 

ᐊᓐᓇᐅᒪᔾᔪᑕᐅᒋᐊᓖᑦ ᐱᑕᖃᕆᐊᑐᒍᓐᓃᕐᓗᑎᒃ ᐃᓛᒃ ᐊᑑᑎᒋᒻᒪᐅᒃ ᐊᓐᓇᐅᒪᔾᔪᑕᐅᒋᐊᓖᑦ ᐃᑉᐱᒍᓱᓐᓂᖅ 

ᐃᒫᒃ ᐃᓄᐃᑦ ᓯᕗᓪᓕᕐᐹᖑᓗᑎᒃ ᐊᑐᐃᓐᓇᖃᕆᐊᓖᑦ ᐱᔭᑦᓴᓂᒃ ᐱᑕᖃᕐᐸᑦ ᐊᖑᓇᓱᓐᓂᕐᒥᒃ ᐊᒡᕕᐊᕈᑎᓂᒃ 

ᐊᑐᕐᑐᓂᒃ.  ᑐᑦᓯᕋᕐᒪᑦᒧᕆᐊ ᑲᓴᓕᓪᓗᐊᖅ, ᔭᐃᓴᓐ ᐊᕿᐊᕈᖅ ᓇᓗᓇᐃᕐᓯᓚᐅᕐᑐᖅ ᐃᒫᒃ ᐱᒋᐊᕈᑕᐅᔪᑦ 

ᓈᓴᐅᑏᑦ ᐋᕿᑦᑕᑦ ᑖᕙᓂ ᐊᙳᑕᐅᔪᓂᒃ ᖃᐅᔨᓴᕐᓂᕐᒥ ᐊᓯᔾᔨᕋᔭᙱᒻᒪᑕ.  ᐃᓚᓯᓚᐅᕐᑐᖅ ᐃᒫᒃ 

ᐱᐅᓯᕆᒐᓱᐊᕐᑕᖓ ᖃᐅᔨᓴᕐᓂᐅᑉ ᑎᑎᕋᕐᓂᖅ ᖃᓄᑎᒋ ᐃᓄᐃᑦ ᐊᖑᓇᓱᒃᐸᒻᒪᖔᑕ ᐱᑕᖃᕐᑎᓐᓇᒋᑦ 

ᐊᒡᕕᐊᕈᑏᑦ. 
 
ᑎᐊᓂᔅ ᓐᑎᐊᓗ ᐅᖃᓚᐅᕐᑐᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐋᖀᓚᖓᒻᒪᑕ ᐊᓐᓇᐅᒪᔾᔪᑕᐅᒋᐊᓕᓐᓂᒃ ᓴᓖᑦ 

ᕿᑭᕐᑖᓗᐊᓂ ᑐᒃᑐᓂᒃ.  ᓇᓗᓇᐃᔭᐃᓚᐅᕐᑐᖅ ᖃᓄᖅ ᐊᓐᓇᐅᒪᔾᔪᑕᐅᒋᐊᓖᑦ ᖃᐅᔭᐅᒐᓱᐊᕋᔭᕐᒪᖔᑕ 

ᐊᑐᕐᓗᒋᑦ ᖃᐅᔨᒐᓱᐊᕈᑏᑦ ᐋᕿᑦᓯᒪᔪᑦ ᐅᕙᓂ ᓄᓇᕗᑦᒥ ᐊᖏᖃᑎᒌᒍᑏᑦ.  ᑎᐊᓐᔅ ᓐᑎᐊᓗ ᐅᖃᓚᐅᕐᑐᖅ ᐃᒫᒃ 

ᓄᓇᕗᑦᒥ ᐊᖏᖃᑎᒌᒍᑏᑦ ᐃᒪᐃᒋᐊᖃᒃᑲᐃᒻᒪᑕ ᐆᒪᔪᓕᕆᔨᕐᔪᐊᑦ ᖃᐅᔨᒋᐊᕐᓗᑎᒃ ᐊᙳᑕᓂᒃ ᑎᑎᕋᕐᓯᒪᔪᑦ 

ᐱᑕᖃᕐᒪᖔᑕ ᑕᓪᓕᒪᓂ ᐊᒡᕌᒍᓂ ᑐᕌᕐᑐᒍ ᐋᖀᓂᖅ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ.  ᓴᓪᓖᑦ 

ᕿᑭᕐᑖᓗᐊᓂ ᑐᒃᑐᐃᑦ, ᐅᑯᐊᖑᒐᔭᕐᑐᑦ ᐊᙳᑕᐅᔪᑦ ᑎᑎᕋᕐᑕᐅᒪᔪᑦ ᒫᓂ 2008 ᐅᕗᖓ 2012.  

ᐊᐱᕆᓚᐅᕐᑐᖅ ᑭᒡᒐᖏᓐᓂᒃ ᐊᐃᕖᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑎᑦ ᑎᒥᖏᓐᓂᒃ ᐱᑕᖃᕐᒪᖔᑦ 

ᑕᐃᒪᐃᑦᑐᓂᒃ ᑎᑎᕋᕐᓯᒪᔪᓂᒃ. 
 
ᑭᒡᒐᖏᑦ ᐊᐃᕖᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐅᖃᐅᓯᖃᓚᐅᕐᑐᑦ ᐅᓪᓗᒥ ᑐᒃᑐᓂᒃ ᐊᒻᒪᓗ 

ᐊᙳᑕᐅᔪᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᐃᓱᒪᓪᓗᑎᒃ ᐃᒫᒃ, ᖃᓄᓕᒫᖅ, ᐅᓪᓗᒥ ᐊᐅᓚᑦᓯᓂᖅ ᑐᒃᑐᓂᒃ 

ᐊᑑᑎᖃᑦᓯᐊᕐᒪᑦ.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑭᒥᖏᑦ ᑕᑯᖁᔨᓚᐅᕐᑐᑦ ᖃᐅᔨᒪᓇᕐᑐᒥᒃ ᐱᑕᖃᕐᑐᑦ 

ᐊᓯᔾᔨᑕᕐᓂᖏᓐᓂᒃ, ᐅᖃᕐᑐᑎᒃ ᓯᑯᐊᕐᐸᓐᖓ ᐱᔾᔪᑕᐅᒻᒪᑦ ᐊᓂᒍᖃᑖᓂ ᐃᓄᐃᓴᓪᓕᕙᓪᓕᕐᓂᖏᓐᓄᑦ.  ᑎᐊᓂᔅ 

ᓐᑎᐊᓗ ᐅᖃᓚᐅᕐᑐᖅ ᐃᒫᕐ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓄᑖᙳᕆᐊᕈᓐᓇᕐᒪᑕ ᑭᒡᒍᑕᐅᓗᑎᒃ 

ᐊᓯᔾᔨᓂᖏᓐᓄᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑕ ᐊᒻᒪᓗ ᐱᑕᖃᑐᐃᓐᓇᕆᐊᓕᒃ ᐱᓗᐊᑦᑕᐃᓕᓂᕐᒧᑦ 

ᐃᓱᒫᓗᒍᑦ ᑭᓯᐊᓂ ᐅᖃᕐᑐᓂ ᐃᒫᒃ ᐊᓐᓇᐅᒪᔾᔪᑕᐅᒋᐊᓖᑦ ᐱᑕᖃᕆᐊᖃᕐᒪᑕ ᕿᒻᒥᒃᑯᑦ ᐅᖃᓕᒪᐅᓯᐅᓗᑎᒃ:  

ᐊᓐᓇᐅᒪᔾᔪᑕᐅᒋᐊᓖᑦ ᑕᐃᒪᖓᓕᒫᖅ ᒪᑐᓯᔪᑦ ᐃᓄᐃᑦ ᐊᔪᙱᒍᑎᖓᓂᒃ ᓯᕗᓪᓕᕐᒥᒃ ᐊᑐᐃᓐᓇᖃᕐᓗᑎᒃ 

ᐱᑕᖃᕐᐸᑦ ᐊᒡᕕᐊᕈᑎᓂᒃ. 
 



ᒨᓯᓯ ᓇᑯᓛᖅ ᐅᖃᓚᐅᕐᑐᖅ ᐃᒫᒃ ᒥᑦᔅ ᑳᒻᐳᓪ, ᐊᑯᓂᐅᔪᒥᒃ ᓄᓇᕗᑦ ᒐᕙᒪᓐᑯᓐᓂ ᐆᒪᔪᓕᕆᔨ ᐱᓕᕆᐊᓕᒃ 

ᑐᒃᑐᓂᒃ ᑕᒫᓂ, ᐱᑕᖃᑐᐃᓐᓇᕆᐊᖃᕐᒪᑦ ᐊᑐᕐᑐᓂᒃ ᓈᓴᐅᑎᓂᒃ ᒫᓂ 2008 ᐅᕗᖓ 2012.  ᑎᐊᓂᔅ ᓐᑎᐊᓗ 

ᑲᒪᓂᐊᕐᓂᕋᓚᐅᕐᑐᖅ ᖃᐅᔨᒋᐊᕐᕕᒋᓗᒍ ᒥᑦᔅ ᑳᒻᐳᓪ ᑭᓯᐊᓂ ᐅᔾᔨᕐᑐᖁᔨᓪᓗᓂ ᐃᒫᒃ ᐆᒪᔫᓂᖏᓐᓂᒃ 

ᖃᐅᔨᓴᕐᓂᕐᒧᑦ ᑎᑎᕋᕐᓯᒪᔪᑦ ᐊᔾᔨᒋᙱᒻᒪᒋᑦ ᑎᑎᕋᕐᑕᐅᒪᔪᑦ ᐊᙳᑕᑦ.  ᐊᑐᐃᓐᓇᐅᕕᒋᓚᐅᕐᐸᐃᑦ 

ᐊᖑᔪᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑐᓂᓯᑎᖁᓪᓗᒋ ᖃᓄᑐᐃᓐᓇᑦ ᓈᓴᐅᑎᓂᒃ ᓇᓂᔭᒥᓂᒃ ᐊᒻᒪᓗ 

ᐊᑐᐃᓐᓇᐅᓪᓗᓂ ᑲᒪᒋᔭᖃᕐᓂᕐᒥᒃ ᐅᖃᖃᑎᒋᒃᑲᓂᕐᓗᒋᑦ ᐃᓚᐅᔪᑦ ᐅᐸᒍᓐᓇᖏᑦᑐᑦ ᒫᓐᓇ ᑲᑎᒪᓂᕐᒧᑦ 
 
ᐃᑦᓯᕙᐅᑕᖅ ᕿᑲᕈᒪᓚᐅᕐᐳᖅ 5 ᒥᓇᑦᔅᒥᒃ. 
 
ᐴᕐᑦ ᑏᓐ ᐃᖃᐃᑎᑦᓯᓚᐅᕐᐳᖅ ᐅᐸᑦᓯᒪᔪᓂᒃ ᖃᐅᔨᒪᓇᕐᑐᒥᒃ ᐅᖃᖃᑎᒌᓐᓂᕐᒥᒃ ᐱᓪᓗᒍ ᐃᒪᐃᒻᒪᖔᑦ 

ᑮᓇᐅᔾᔭᓴᕐᓗᓂ ᑐᒃᑐᓂᒃ ᐊᖑᓇᓱᓐᓂᖅ ᐃᓚᐅᒋᐊᖃᕐᒪᖔᑕ ᖃᐅᔨᒐᓱᐊᕐᓗᒋᑦ ᐊᓐᓇᐅᒪᔾᔪᑕᐅᒋᐊᓖᑦ.  

ᐅᖃᓚᐅᕐᑐᖅ ᐃᒫᒃ ᓄᓇᕗᑦ ᑐᙵᕕᒃ ᑎᒥᖓᑦ ᑲᔪᓯᓂᐊᕐᐸᓪᓚᐃᒻᒪᑕ ᑐᓂᓯᓂᕐᒥᒃ ᐃᓱᒪᒋᔭᒥᓂᒃ ᑕᒪᓐᓇ 

ᐱᓪᓗᒍ.  ᐳᕐᑦ ᑏᓐ ᖃᐅᔨᒪᓚᐅᙱᑦᑐᖅ ᖃᓄᑐᐃᓐᓇᖅ ᑎᑎᕋᕐᓯᒪᔪᓂᒃ ᐱᓯᒪᔭᓂᒃ ᐊᖑᓇᓱᒃᑏᑦ ᒥᑭᒋᐊᕐᓕᐊᕐᑏᑦ 

ᑎᒥᖏᓐᓄᑦ ᐅᕝᕙᓘᓐᓃᑦ ᐅᕙᓂ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᓄᑦ.  ᐅᖃᓚᐅᕐᑐᖅ ᐃᒫᒃ ᕌᑉᐳᕐᑦ 

ᑳᓇᓕ, ᐅᕙᓖᑦᑐᖅ ᑮᓇᐅᔾᔭᑦᓴᒍᑎᑦᓴᓂᒃ ᐱᕙᓪᓕᐊᑎᑦᓯᔩᑦ ᐊᒻᒪᓗ ᐃᖏᒡᕋᔾᔪᑎᓕᕆᔩᑦ ᐅᕙᓂ ᒐᕙᒪᓐᑯᑦ 

ᓄᓇᕗᑦᒥ, ᐱᓯᒪᑐᐃᓐᓇᕆᐊᖃᕐᒪᑕ ᐊᑐᕐᑐᓂᒃ ᑐᓴᕋᑦᓴᓂᒃ ᐊᑐᐃᓐᓇᕐᓂᒃ. 
 
ᑭᐅᓪᓗᓂ ᐃᓱᒫᓗᒍᑎᓄᑦ ᐅᖃᐅᓯᖏᓐᓄᑦ ᑲᑎᒪᔨᐅᑉ, ᔭᐃᓴᓐ ᐊᕿᐊᕈᖅ ᐅᖃᐅᓯᖃᓚᐅᕐᐳᖅ ᐊᔪᙱᓐᓂᖏᓐᓂᒃ 

ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐋᖀᓂᕐᒥᒃ ᒪᓕᒐᕋᓛᓂᒃ ᑖᒃᑯᓇᓂ ᐃᓚᐅᔪᓄᑦ ᑭᓯᐊᓂ 

ᓇᓗᓇᐃᕐᓯᓪᓗᓂ ᐃᓱᒫᓗᒍᑎᓂᒃ ᐱᓪᓗᒋᑦ ᒪᓕᒃᑕᐅᒃᑲᐃᓃᑦ, ᐱᓗᐊᕐᑐᒥᒃ ᑕᒪᒃᑯᓄᖓ ᐃᓚᐅᙱᑦᑐᓄᑦ. 
 
ᑎᐊᓂᔅ ᓐᑎᐊᓗ ᐅᖃᓚᐅᕐᑐᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐊᑐᐃᓐᓇᐅᒻᒪᑕ ᐅᑯᓄᖓ 

ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᓄᑦ ᐅᖃᖃᑎᒌᒃᑲᓐᓂᕈᒪᑉᐸᑕ ᑕᒪᓐᓇ ᐱᓪᓗᒍ, ᐅᕝᕙᓘᓐᓃᖅ 

ᐊᓯᖏᑦ ᐱᓪᓗᒋᑦ ᐆᒪᔪᑦ ᓄᓇᕗᑦᒥ.  ᑲᒪᓂᐊᕐᓂᕋᓚᐅᕐᑐᖅ ᑐᓴᕐᑎᓪᓗᒋᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 

ᑎᒥᖏᑦ ᖃᖓᒃᑯᑦ ᓴᓪᓖᑦ ᕿᑭᕐᑖᓗᐊᓂ ᑐᒃᑐᐃᑦ ᐊᓐᓇᐅᒪᔾᔪᑕᐅᒋᐊᓖᑦ ᑐᓂᔭᐅᒐᔭᕐᒪᖔᑕ ᑲᑎᒪᔨᓄᑦ, 

ᐊᒻᒪᓗ ᐃᒫᒃ ᖃᐃᖁᔭᐅᒐᔭᕐᒪᑕ ᑲᑎᒪᓂᕐᒧᑦ. 
 
ᐃᑦᓯᕙᐅᑕᖅ ᑐᑦᓯᕋᓚᐅᕐᐳᖅ ᐃᓱᒪᒋᔭᒥᒃ  ᐱᕕᑦᓴᐅᔪᒥᒃ ᐊᑖᒍᑦ ᑕᒡᕗᙵᐃᒐᔭᕐᓗᑎᒃ ᖃᓄᐃᓐᓇᖅ ᓈᓴᐅᑎᓂᒃ 

ᐊᑕᔪᓂᒃ ᐊᙳᑕᐅᔪᓂᒃ ᐊᑯᕐᖓᓂ 2008 ᐊᒻᒪᓗ 2012.  ᑎᐊᓂᔅ ᓐᑎᐊᓗ ᐅᖃᓚᐅᕐᑐᖅ ᓄᙳᐊᓂ 

ᐊᐅᒡᒍᔅᑎᐅᑉ.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᓈᒻᒪᑦᓴᓚᐅᕐᓱᖅ ᐱᕕᑦᓴᐅᔪᒥᒃ. 
 
ᑭᒡᒐᖏᑦ ᐊᐃᕖᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᒪᑐᓯᓪᓗᓂ ᐅᖃᓚᐅᕐᐳᑦ ᐊᒻᒪᓗ ᖁᔭᒋᓪᓗᒋᑦ 

ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᑐᓂᓯᒻᒪᑕ ᑐᓴᕋᑦᓴᓂᒃ. 


